
1. Loyihalash uchun asos.
1.1. Respublika agrokimyoviy taxlil markazi Namanganviloyati agrokimyoviy tahlil markazi
binosini joriy ta’mirlash 2026-yil manzilli dasturi.
1.2. Buyurtmachi tomonidan tasdiqlangan 2026-yil loyiha topshiriqnomasi.
1.3. Buyurtmachi tomonidan tasdiqlangan nuqsonlash dalolatnomasi.
1.4. Loyiha-smeta hujjatlarini ishlab chiqish uchun shartnoma 2026 yil 28-iyuldagi
№275213 sonli shartnoma.

2. Ekspertiza uchun taqdim etilgan materiallar.
2.1. Loyiha tarkibiga ko‘ra “Respublika agrokimyoviy taxlil markazi Namangan viloyat
xududdiy filali binosini joriy ta’mirlash” obyektining elektron shaklda taqdim qilingan
loyiha-smeta hujjatlari va loyiha oldi hujjatlari.

3. Loyiha yechimlarining qisqacha mazmuni.
3.1. Laboratoriya binosini joriy ta’mirlash.
Umumiy ma’lumotlar.
Ishchi loyiha: "Respublika agrokimyoviy tahlil markazi DM Namangan viloyati
"Agrokimyoviytahlil markazini joriy ta’mirlash." Ushbu loyiha II iqlim mintaqasida
quyidagilar bilan qurilishga mo‘ljallangan: ma’lumotlar:
- tashqi havoning qishki hisoblangan harorati -14° C;
- qor qoplamining og‘irligi - 0,50 KPA (50 kg/m2);
- shamolning tezlik bosimi - 0,38 KPA (38 kg/m2);
- qurilish hududining seysmikligi - 8 ball;
- qurilish maydonining hisobiy seysmikligi -8 ball.
Hajmiy rejaviy yechimlar.

Binosini laboratoriyasi binosi 1 qavatli, yerto‘lasiz, devorlari pishiq g‘ishtdan terilgan,
to‘g‘ri to‘rtburchak shaklidagi monolit karkasli ustunlardan, o‘qlardagi o‘lchamlari 12,3 x
12,3 m.
Qavatlarning poldan shiftgacha bo‘lgan balandligi h = 3 m.
Konstruktiv yechimlar.
Konstruktiv sxemasi karkasli qilib yechilgan.
Yig‘ma poydevorlar Devorlar – Devorlar – g‘isht terish.
Fasad – Suv-emulsiyali bo‘yoq. Stropil konstruksiyasi - yog‘och karkas.
Ora yopmalari yig‘ma temir betondan tayorlangan plitalar.
Pollar - Yog‘och, kermik, relin, marmar Tom – Chordoq.
Yog‘och karkas ustidagi to‘lqinsimon asbest listlar.
Qayta qurish loyihasida, texnik xulosalarga ko‘ra, quyidagilar ko‘zda tutilgan:
Binoning karniz qismini ta’mirlash. Eshitish darchalarini almashtirishni ko‘zda tutish.
Tom tarnovlarini ta’mirlash va qisman almashtirish, shuningdek, suv oqizish quvurlarini
ta’mirlash va almashtirish. Laboratoriya ma’muriy binosining ichki xonalarini yangilash
ichki pardozlash orqali joriy ta’mirlash ishlarini amalga oshirish. Pollarni ta’mirlash.
Eskirgan deraza va eshik bloklarini yangi MDF alyuminiy deraza va eshiklarga
almashtirish.
Texnik-iqtisodiy ko‘rsatkichlar
Umumiy maydon                         161,3 m2
Foydali maydon                           161,3 m2
Qurilish maydoni                         124,0 m2
Qurilish hajmi                              740,60 m3
3.2. Ma’muriy binosini joriy ta’mirlash.
Hajmiy rejaviy yechimlar.
Ma’muriy binosi 1 qavatli, yerto‘lasiz, devorlari pishiq g‘ishtdan terilgan, to‘g‘ri
to‘rtburchak shaklidagi monolit karkasli ustunlardan, o‘qlardagi o‘lchamlari 12,7 x 11,2 m.
Qavatlarning poldan shiftgacha bo‘lgan balandligi h = 3 m.
Konstruktiv yechimlar. Konstruktiv sxemasi karkasli qilib yechilgan.
Yig‘ma poydevorlar Devorlari M75 pishiq g’ishtdan.
Fasad – Suv-emulsiyali bo‘yoq.
Stropil konstruksiyasi - yog‘och karkas.
Ora yopmalari yig‘ma temir betondan tayorlangan plitalar.
Pollar - Yog‘och, kermik, relin, marmar Tom – Chordoq.
Yog‘och karkas ustidagi to‘lqinsimon asbest listlar.
Qayta qurish loyihasida, texnik xulosalarga ko‘ra, quyidagilar ko‘zda tutilgan:
Binoning karniz qismini ta’mirlash.
Eshitish darchalarini almashtirishni ko‘zda tutish.
Tom tarnovlarini ta’mirlash va qisman almashtirish, shuningdek, suv oqizish quvurlarini
ta’mirlash va almashtirish. Laboratoriya ma’muriy binosining ichki xonalarini yangilash
ichki pardozlash orqali joriy ta’mirlash ishlarini amalga oshirish.Pollarni ta’mirlash.
Eskirgan deraza va eshik bloklarini yangi MDF alyuminiy deraza va eshiklarga
almashtirish
3.3. Issiqlik punkti (Teplopunkt) qurish.
Hajmiy rejaviy yechimlar.
Issiqlik punkti binosi 1 qavatli, yerto‘lasiz, devorlari profnastildan, to‘g‘ri to‘rtburchak
shaklidagi metal profilli ustunlardan, o‘qlardagi o‘lchamlari 2, x 11,2 m.

Qavatlarning poldan shiftgacha bo‘lgan balandligi h = 2,10 m.
Texnik-iqtisodiy ko‘rsatkichlar.
Umumiy maydon                           4,84 m2.
Foydali maydon                             4,84 m2.
Qurilish maydoni                           4,84 m2.
Qurilish hajmi                               11,13 m3.
3.4. Bosh reja bo’yicha.
Respublika agrokimyoviy taxlil markazi Namangan viloyat xududdiy filali binosini joriy
ta’mirlash mirlash ishlarini bajarish bo’yicha ishlab chiqilgan loyihalash topshiriqnomasiga
asosan qurilish ta’mirlash ishlari olib boriladi.
3.5. Nogironligi bo‘lgan shaxslar uchun yechimlar.
Mazkur Respublika agrokimyoviy taxlil markazi Namangan viloyat xududdiy filali binosini
joriy ta’mirlash loyihasida O‘zbekiston Respublikasi Prezidentining 2024-yil 18-iyuldagi
“Nogironligi bo‘lgan shaxslarga qulay va to‘siqlarsiz muhit yaratish bo‘yicha qo‘shimcha
choratadbirlar to‘g‘risida” PQ-266-son Qarori bilan tasdiqlangan chora-tadbirlarining
kirish va chiqish, fuqarolarni nogironligi bo‘lgan shaxslarning erkin foydalanishi uchun
moslashtirish talablari bajarilgan. Bajarilmagan boshqa talablar va ish turlari bo‘yicha
buyurtmachi va loyihachi javobgar. “Nogironligi bo‘lgan shaxslar” uchun qurilmalar va
jixozlarini o‘rnatish, qurilish jarayonida buyurtmachi va quruvchi o‘rtasida aniqlanadi.
Barcha talablar bajarilishini ta’minlash va javobgarlikni o‘z zimmasiga olgan holda
buyurtmachi ijobiy xulosani o‘qib qabul qilishi bilan unga yuklanadi. (birlamchi hujjatlariga
qaralsin).
3.6. Konstruktiv yechimlar.
Qozonxona konstruktiv yechimlar:
Issiqlik punkti devorlari profnastildan bajariladi.
Poydevorlar - B15 sinfli betondan lentali shaklda bajariladi. Poydevorlar ostiga qalinligi
100 mm bo'lgan, bitum bilan shimdirilgan qum-shag'al tayyorlov qatlami yotqiziladi.
Grunt bilan tutashadigan poydevorlarning yon yuzasi ikki marta issiq bitum bilan
qoplanadi.
Ustunlari - metall 60x60x4mmli kvadrat po’lat profillar elementlaridan iborat;
To’sinlari - metall 60x40x3.5mmli to’g’ri burchakli po’lat profillar elementlaridan iborat;
Tom qoplamasi qalinligi 0,60 mm bo'lgan polimer qoplamali profillangan listlardan, qadami
600 mm bo'lgan metall progonlar ustiga o'rnatiladi.
Tarmoq kirish tuguni binosi.
Konstruktiv yechimlar:
Issiqlik punkti devorlari qalinligi t=0,50 mm bo'lgan profnastildan bajariladi.
Poydevorlar B15 sinfli betondan bajariladi. Grunt bilan tutashadigan poydevorlarning yon
yuzasi ikki marta issiq bitum bilan qoplanadi.
Ustunlari - metall 50x50x3mmli kvadrat po’lat profillar elementlaridan iborat;
To’sinlari - metall 50x50x3mm,50x50x2mm li kvadrat po’lat profillar elementlaridan iborat;
Tom qoplamasi qalinligi 0,50 mm bo'lgan polimer qoplamali profillangan listlardan, qadami
450 mm bo'lgan metall progonlar ustiga o'rnatiladi.

4. Loyihalanayotgan obyektning muhandislik ta'minoti.
4.1. Suv ta’minoti va oqava suv tizimi.
Sovuq suv tarmog‘i: Ishchi bosimi PN10 bo‘lgan, tashqi diametri dn = 20-25-32 mm
bo‘lgan polipropilen (PP) quvurlardan loyihalashtirilgan.

Issiq suv tarmog‘i: Issiq suv bilan ta`minlash maqsadida, bino tom qismiga kunlik quvvati
300 litr bo‘lgan quyosh suv isitish qurilmasi (gelioqurilma) o‘rnatilishi ko‘zda tutilgan. Issiq
suv tizimi PN25 bosimli, dn=25mm o‘lchamdagi polipropilen quvurlardan montaj qilinadi.
Ichki oqova suv (kanalizatsiya) tarmog‘i Ichki oqova suv tarmoqlari dn = 50 mm va dn =
110 mm bo‘lgan polietilen kanalizatsiya quvurlaridan loyihalashtirilgan bo‘lib, tashqi
tarmoq quduqlari tomon me’yoriy qiyalik (nishablik) bilan yotqizilishi ko‘zda tutilgan.
Sanitariya-texnika jihozlari
Loyihaga muvofiq, jami 6 dona qo‘lyuvgichlar va 1 dona vanna joylashtirilgan. 3. Suv
saqlash va bosimni oshirish inshootlari Loyiha doirasida uzluksiz suv ta’minoti uchun
sig‘imi 1.0 m3 bo‘lgan platmass BAK o‘rnatish ko‘zda tutilgan hamda bosimni oshirish
uchun 2 dona (1 ta ishchi va 1 ta zaxira) Q=2.8 m3/soat, H = 4,9m, quvvati N = 0.75kVt
xo‘jalik-ichimlik suv nasosi loyihalashtirilgan.
4.2. Isitish va shamollatish.
Isitish uchun tashqi havo harorati -14°C, ichki havo harorati SHNK 2.01.01-22 " iqlim va
fizik-geologik ma'lumotlarga muvofiq ishlab chiqilgan. Isitish tizimi uchun polipropilen
quvurlar, yotqizish yopiq tarzda amalga oshiriladi va ko'pikli kauchuk izolyatsiyali bilan
izolyatsiya qilinadi. Issitish tizimi gorizontal ikki quvurli qabul qilingan. Tizim issiqlik
xarorati 95-70°C hisoblangan. Issitish jihozi sifatida bimetal radiatorlar H=500 mm qabul
qilingan. Issiqlik ta`minoti va issiqlik tarmog'i qurish ko`zda tutilgan bo`lib mavjud binolar
uchun tabiy ko`mir bilan yoqilg`isi bilan ishlovchi qozon o`rnatish ko`zda tutilgan.
Shamollatish tizimi tabiy va mexanik usulda amalga oshirish ko`zda tutilgan.
4.3. Elektr ta’minoti va jihozlar.
Elektr yoritish.
Loyiha loyihalashtirish topshirig‘i va nuqson dalolatnomasi asosida, me’yor va qoidalarga
muvofiq ishlab chiqilgan. Tarmoq kuchlanishi 380/220Vt. Loyihada umumiy ishchi va
favqulodda yoritish ko‘zda tutilgan. Kiritish-taqsimlash shchiti sifatida kirish va chiqish
liniyalarida avtomatik o‘chirgichlari bo‘lgan SHO-1 (SHRv) paneli qabul qilingan. Elektr
yoritishning taqsimlash tarmoqlari VVGng kabelidan tayyorlangan bo‘lib, suvoq ostiga
yashirincha yotqiziladi. Yoritgichlar turini tanlash xonaning vazifasiga va atrof-muhit
xususiyatlariga muvofiq amalga oshiriladi. "CHIQISH" ko‘rsatkichlari chiqish joylarida,
yo‘lak va o‘tish joylarida, marshrut yo‘nalishining har bir o‘zgarish zonasida o‘rnatiladi.
Yoritish o‘chirgichlar yordamida boshqariladi. Yo‘laklarda, foyelarda harakat datchigiga
ega chiroqlar qo‘llanilgan. Insonlarni elektr toki urishidan himoya qilishning asosiy chorasi
sifatida loyihada barcha elektr uskunalarini nolga tenglashtirish ko‘zda tutilgan. Elektr
uskunalarining barcha tok o‘tkazmaydigan metall qismlari yerga ulanishi shart. Barcha
montaj va qurilish ishlari QMQ EQQga muvofiq amalga oshirilsin.

5. Loyihani kelishilganligi to'g'risida hujjatlar.
5.1. O‘zbekiston Respublikasi Vazirlar Mahkamasining 31.03.2018 yildagi 256-sonli va
20.04.2022 yildagi 200-sonli qarorlari  talablariga qat’iy roiya qilingan holda buyurtmachi
loyiha-smeta hujjatlarini tasdiqlashdan oldin belgilangan tartibda tegishli manfaatdor
vakolatli organlar bilan kelishishi lozim.

6. Ekspertiza natijalari.
Ekspertiza natijalariga ko‘ra qo‘shimcha qiymat solig‘i (QQS) bilan 799 701 179 so'm
miqdorida taqdim etilgan loyiha qiymati 26 374 307 so'mga kamaytirilib,
773 326 872 so‘mni tashkil etadi. Xususan:
Qurilish-montaj ishlari: 639 014 768 so'm
Asbob-uskunalar: 51 455 653 so'm

QQS: 82 856 451 so'm
6.1. Smeta hujjatlari ekspertizaga buyurtmachi tomonidan taqdim etildi.
6.2. Ob‘ektning qurilish qiymati “Qurilish iqtisodiyoti instituti” MChJ tomonidan ishlab
chiqilayotgan joriy narxlar kataloglari, birja ma‘lumotlari, amaldagi (haqiqiy, bozor
sharoitlariga ko‘ra) bozor narxlari hamda internet tarmog‘idagi ochiq manbalarda e‘lon
qilingan joriy bozor narxlari hisobga olingan holda shakllantirilib ekspertizaga taqdim
etilgan.
Loyiha yechimlari bo’yicha sharxlar.
- Buyurtmachi Sirdaryo viloyati hokimligi huzuridagi “Yagona buyurtmachi xizmati” DM
ning 2026-yil 10-avgustdagi 03/9-06/1009-son kafolat xatiga ko’ra mazkur loyiha
moliyalashtirish maqsadida qayta kirish sharti bilan tasdiqlanmoqda. Mazkur loyiha
ekspertiza ko’rigiga qayta kirib to’liq ekspertlar ko’rigidan sharx va takiflarsiz ijobiy
tasdiqlansa xulosa haqiqiy xisoblanadi. Qayta murojat etilgandan so’ng barcha tanbehlar
ijobiy xal qilinsa va iqitisodiy smeta qismi ko’rib chiqiladi, tasdiqlashga tavsiya etiladi.
6.3. Obektning boshlang’ich umumiy qiymati O‘zbekiston Respublikasi Vazirlar
Mahakamasining 2003-yil 11-iyuldagi №261-sonli qarori bilan tasdiqlangan Nizomlar
shuningdek ShNQ 4.01.16-09 me‘yoriy hujjatlari talablariga muvofiq aniqlandi.
Shu bilan birga, ob‘ekt qiymati O‘zbekiston Respublikasining 2021 yil 22 apreldagi “Davlat
xaridlari to‘g‘risida”gi №684-sonli Qonuni, Vazirlar Mahkamasining 2022 yil 31 yanvardagi
№46-sonli qarori hamda amaldagi me‘yoriy hujjatlar talablariga muvofiq buyurtmachi
tomonidan belgilanadi.
O‘zbekiston Respublikasi Prezidentining 2026 yil 13 martdagi PQ–104-sonli qaroriga
asosan budjet mablag‘lari hisobidan moliyalashtiriladigan va qiymati bazaviy hisoblash
miqdorining 50 ming baravaridan ortiq bo‘lgan loyihalar bo‘yicha ob‘ekt qiymati
buyurtmachi tomonidan O‘zbekiston Respublikasi Iqtisodiyot va moliya vazirligi huzuridagi
“Loyihalar va xaridlar samaradorligini oshirish markazi” DMning ijobiy xulosasi hisobga
olingan holda aniqlanishi belgilangan. Qaror talablariga muvofiq belgilangan qiymat
chegaralaridan yuqori bo‘lgan ob‘ektlar bo‘yicha buyurtmachi tomonidan xarid hujjatlari
belgilangan tartibda tegishli ekspertizadan o‘tkazilishi lozim.
6.4. Buyurtmachiga, tanlov savdolarini utkazish davrida talabgor (pudratchi) tomonidan
taklif etilgan narxni - ShNQ 4.01.16-09 «Qurilish bahosini shartnomaviy joriy narxlarda
aniqlash qoidalari» 5-bob. Tanlov savdolarida qatnashishi uchun pudratchi tashkilotlari
tomonidan qurilish bahosini joriy narxlarda aniqlash tartibi (taklif etilgan narx - oferta)
asosida tuldirishni nazorat qilish tavsiya etiladi.
6.5. Ekspertiza tomonidan tavsiya etilgan cheklangan qiymat buyurtmachi va pudratchi
o‘rtasida shartnoma tuzish uchun to‘g‘ridan-to‘g‘ri asos bo‘lib xizmat qilmaydi.
Shaharsozlik hujjatlarining ekspertizadan o‘tkazilganligi to‘g‘risidagi ijobiy xulosa
quyidagilar uchun asos bo‘ladi:
shaharsozlik hujjatlarini belgilangan tartibda tasdiqlash;
keyingi loyihalashtirish bosqichini ishlab chiqish;
obektni qurilish sohasida hududiy nazorat inspektsiyasidan ro‘xatdan o‘tkazish;
tender (tanlov) hujjatlarini tayyorlash;
moliyalashtirishni amalga oshirish.
Ammo, lekin buyurtmachi va pudratchi urtasida qurilish shartnomasini tuzish, pudratchi
tomonidan bajarilgan qurilish-montaj ishlari hajmi va narxlar bo‘yicha o‘zaro hisob-
kitoblarni amalga oshirish uchun asos bo‘la olmaydi.
Ob‘ektning shartnomaviy qiymati buyurtmachi va pudratchi o‘rtasida tuziladigan
shartnoma asosida belgilanadi.
6.6. Demontaj ishlarini bajarishda materiallarni qaytarish qiymati buyurtmachi nazorati
ostida pudratchi bilan birgalikda belgilanadi.
6.7. Buyurtmachi o‘z faoliyati davomida O‘zbekiston Respublikasi Vazirlar Mahkamasining
2021-yil 21-maydagi “Kapital qurilish sohasida buyurtmachi xizmati faoliyatini tubdan isloh
qilish chora-tadbirlari to‘g‘risida” 321–sonli qarori bandlarida keltirilgan talablar va

ko‘rsatmalarga muvofiq o‘ziga yuklatilgan vazifalar va majburiyatlarni to‘liq bajarishi
lozim.
6.8. Buyurtmachi smeta hujjatlarni tasdiqlashdan oldin belgilangan tartibda tegishli
manfaatdor vakolatli organlar bilan kelishishi lozim.
6.9.Buyurtmachi Pudratchi tashkilotdan (bajarilgan ishlar dalolatnomasi,
hisobvaroqfaktura)ni qabul qilib olishda ShNQ-4-01-16-09 ga asosan pudratchining boshqa
xarajatlari, ishchilarning ish haqi kishi/soati hamda mashina va mexanizmlar hamda
qurilish materiallari narxlarini asoslovchi hujjat talab qilish (ekspertiza xulosalari, balans)
va fakt narxlar bilan bajarilgan ishlarni qabul qilib olishi lozim.
6.10. Smeta hujjatlarida ko‘rsatilgan buyurtmachi va pudratchining boshqa xarajatlari
miqdori bo‘yicha “Shaharsozlik hujjatlarini ekspertiza qilish Respublika markazi” DM
javobgarlikni o‘z zimmasiga olmaydi. Ushbu xarajatlar ShNQ 4.01.16-09 talablariga
muvofiq hisoblanishi tavsiya etiladi va ularning asoslanganligi uchun javobgarlik
buyurtmachi tashkilot zimmasiga yuklatiladi.
6.11. Ob‘ektning yakuniy qiymati qurilish ishlari to‘liq yakunlangandan so‘ng, O‘zbekiston
Respublikasi Vazirlar Mahkamasining 2021 yil 20 maydagi №321-sonli qarori talablariga
muvofiq nazorat o‘lchovi natijalari asosida, haqiqatda bajarilgan ishlar hajmiga muvofiq
aniqlanadi. Ob‘ektlarda bajarilgan qurilish-montaj ishlari texnik jihatdan tartibga solish
sohasidagi normativ-huquqiy hujjatlar asosida rasmiylashtirilmagan taqdirda, ular
haqiqatda bajarilmagan deb hisoblanadi.
6.12. O‘zbekiston Respublikasi Shaharsozlik kodeksining 23, 24 va 25-moddalari hamda
Vazirlar Mahkamasining 2021 yil 17 sentabrdagi №579-sonli qarori talablariga muvofiq
ekspertizaga taqdim etilgan shaharsozlik hujjatlarining sifati, dastlabki ma‘lumotlarning
haqqoniyligi va qabul qilingan loyiha yechimlari uchun buyurtmachi hamda loyiha
tashkiloti javobgar hisoblanadi.       
Ekspertizaga taqdim etilgan loyiha-smeta hujjatlarining to‘liqligi, lokal xulosalar bo‘yicha
berilgan javob hujjatlarining haqqoniyligi, sifati va ishonchliligi, resurslar narxlarining
haqqoniyligi va asoslanganligi hamda smeta hisob-kitoblarida loyiha yechimlariga muvofiq
eng samarali elementli smeta resurs normalarining qo‘llanilganligi uchun javobgarlik
buyurtmachi hamda loyiha tashkiloti zimmasiga yuklatiladi.
6.13. Ushbu ekspertiza xulosasida keltirilgan taklif va talablar to‘liq bajarilishi tavsiya
etiladi. Ularni qisman bajarish yoki inobatga olmaslikka yo‘l qo‘yilmaydi Qayta
ekspertizaga kiritilganda ekspertiza tomonidan ish turiga qo‘llanilgan norma-me’yorlar
bo‘yicha rastsenkani boshqasiga almashtirish taklifi berilganda (ofertada o‘tgan taqdirda
ham), buyurtmachi va loyiha tashkiloti ekspert taklif etgan ShNQ/SRN rastsenkasining
qo‘llanilishini kafolatlaydi, hamda bu haqda pudratchini oldindan ogohlantiradi. Pudratchi
tomonidan yuzaga keladigan nizolarni buyurtmachi va loyiha tashkiloti hal etadi va shu
bo‘yicha javobgar hisoblanadi.   
Ekspertiza xulosasining ijobiyligi mazkur xulosada ko‘rsatilgan barcha tavsiya va talablar
to‘liq bajarilgan taqdirdagina amal qiladi.

7. Xulosalar.
7.1. Ekspertiza natijalarini hisobga olgan holda “Respublika agrokimyoviy taxlil markazi
Namangan viloyat xududdiy filali binosini joriy ta’mirlash” ishlari yuzasidan loyiha
hujjatlari kelgusida koʼrib chiqish va kelishish uchun tavsiya etiladi.
7.2. O‘zbekiston Respublikasi Vazirlar Mahkamasining 11.06.2003-yildagi 261-sonli qarori
va ShNK 4.01.16-09 ga muvofiq, tanlov savdolarini o‘tkazish uchun obyektning qiymati
buyurtmachi tomonidan belgilanadi.

Ishtirokchi ekspertlar: Abdullayeva Nodira Mirzanazarovna, Raximdjanov Baxtiyor
Axmatdjanovich, Saitqulov Nizomiddin Abdunazar O‘g‘li, Geldiyev Rustam Djanazakovich,
Djabbarova Lenura Appazovna, Yo‘ldoshaliyev Jahongir Dilshod O‘g‘li

Bosh ekspert
YO‘LDOSHALIYEV JAHONGIR

DILSHOD O‘G‘LI

